
Билим берүү процессинде мугалимдердин билим берүү 

иш-аракети кандай баалуу, маанилүү болсо, окуучулардын 

дагы окуу иш-аракети андан кем болбоосу керек экендиги 

баяндаган. Окуучулардын өз алдынча билим алуу процессин 

өнүктүрүүчү ыкмаларды бири катарында «Старттык 

эксперимент» экендигин белгилөө менен ага альтернатива 

тибинде «Тематикалык» старттык эксперимент ыкмасы 

иштелип чыккандыгын баяндаган жана ал ыкманы атка-

руу жол-жоболору ирети менен көрсөтүлүп берилген. 

Ошондой эле ал методду практикада колдонуу процессинин 

кадамдары химия предметинин конкреттүү бир темасы 

үчүн үлгү катарында аткарылган. Андагы окуучулардын 

өздүк окуу иш-аракетинин өнүгүүсү жана иш аракетти 

баалоо критерийи көрсөтүлгөн. 

Негизги сөздөр: окутуунун технологиясы, старттык 

эксперимент, инновация, окутуу мамилеси, активдүүлүк, 

педагогикалык процесс, баалоо, парадигма, мотивация, 

презентация. 

В образовательном процессе описывается, какой зна-

чительной и ценной бывает образовательная деятель-

ность учителя, деятельность учеников должны быть не 

менее ценными и значительными. Отмечая то, что одним 

из методов усовершенствования процесса самостоятель-

ного получения образования учениками считается «Стар-

товый эксперимент», наряду с этим методом разрабаты-

вался «Тематический» стартовый экспериментальный ме-

тод как альтернатива предыдущему и были показаны по-

рядок процедуры выполнения данного метода. Также шаги 

процесса применения данного метода на практике как об-

разец отражены для одной конкретной темы предмета 

химии. Показаны критерии оценки деятельности и раз-

витие самостоятельной учебной деятельности учеников. 

Ключевые слова: технология обучения, стартовый 

эксперимент, инновация, отношение обучения, активиза-

ция, педагогический процесс, оценка, парадигма, мотива-

ция, презентация. 

The educational process describes how significant and 

valuable the educational activity of the teacher is, the activities 

of students should be no less valuable and significant. Noting 

that one of the methods for improving the process of self-educa-

tion by students is considered the "Starting Experiment," along 

with this method, the "Thematic" Starting Experimental Method 

was developed as an alternative to the previous one and the 

procedure for performing this method was shown. Also, the steps 

of the process of applying this method in practice as a sample 

are reflected for one particular topic of the subject of chemistry. 

Criteria for evaluation of activities and development of students 

independent educational activity are shown. 

Key words: learning technology, starting experiment, in-

novation, learning relationship, activation, pedagogical pro-

cess, evaluation, paradigm, motivation, presentation. 

Химияны окуп үйрөнүү окуучулардан заттардын 

касиеттерин билүүгө, аны менен жаратылыштагы жа-

на адамдардын иш аракетиндеги кездешүүчү химия-

лык процесстердин жүрүү закон ченемдүүлүктөрүн 

түшүнүүгө карата өз мүмкүнчүлүктөрүнүн өсүп өнү-

гүүсү экендиги белгилүү. Химияны окуп өздөштүрүү 

менен окуучулар жаратылыштагы физикалык жана 

химиялык кубулуштардын бирдиктүү экендигин, 

алардын негизи катары заттардын курамын жана 

түзүлүшүн түзгөн молекула, атомдордун өз ара байла-

нышы жана аракеттеринин натыйжасы экендигин аң-

дап түшүнүүгө алып келет. Ошондой эле билгичтик-

терди жана көндүмдөрдү өнүктүрүү менен химиялык 

эксперименттерди жасоого жана тиричилик химия-

сын коопсуздук менен үй тиричилигинде колдонууга 

жетишүүсү болуп саналат [1].  

Кеменгер ойчулдар жана окумуштуулар тарабы-

нан окуучулардын билим алуусун уюштурууда жана 

башкарууда мугалимдердин ролун абдан жогору баа-

лашкан жана бүгүн дагы жогорку баага татыктуу эке-

нин таанууга болбойт. Мисалы, белгилүү педагог 

А.Дистервег: «Окуучулар аалам болсо, мугалим ага 

тийип турган күн» - деп айткан. Кыргыз эл мугалими 

Б.Исаков [2]: «Мугалим окуучуга күндөй чачырап 

тийип турса, окуучу гүлдөй болуп бажырайып ачы-

лат» - деген. Бул мурунку убактан бери айтылып жү-

рүүчү «Жакшы мугалим, жакшы мектеп» - деген 

чакырыктын түбөлүктүүгүнөн кабар берет. Бирок, 

акыркы убактарда, айрыкча сырттан окуу бөлүмүндө 

мугалимдерди даярдоо, алардын келечектеги татык-

туу мугалим болуу үмүтүн ишенимдүү камсыздай ал-

бай калышына талаш жоктой болуп баратат. Муга-

лимдик адистикке даярдоо татаал, оор жана өзгөчө 

экендигин көрсөтүлгөн эмгектин автору мындай дейт 

[3, 5-б.]: «Мугалимдин профессионалдык жактан ка-

лыптануусу, башка интеллигенциянын адистеринин 

өкүлдөрүнө салыштырмалуу бир канча оор, курч жа-

на кыйынчылыктар менен өтөт». Мугалимдин ролу 

канчалык чоң болсо дагы, биз билим берүүчү педаго-

гикалык процесстин катышуучусу болгон окуучулар-

дын өзүнүн ролу дагы эбегейсиз зор экендигин тааны-

шыбыз абзел. Анткени, окуучулардын билим алуу-

дагы ийгилиги алардын окууга болгон позитивдүү ма-

милесинен, дилгирлигинен, аң-сезимдүү өз алдынча 

билим алууга болгон умтулуусунан жана активдүүлү-

гүнөн көз каранды болот. Башкача айтканда окуу-

чулар билим берүү процессинин объектиси гана бол-

бостон субъектиси дагы болууга тийиш экендиги маа-

лым болду.  

Окуучулардын сабакта өз алдынча эмгектенүү-

сүнө профессор И.Бекбоев кайрылып ал мындай де-

ген [4, 12-б.]: «Окутуунун ар түрдүү методдорунун 

ичинде сабакта окуучулардын өз алдынча эмгекте-

нүүсүнө өзгөчө көңүл бурулууга тийиш. Өз алдынча 

иштелүүчү иштерди сабактын бардык этаптарында 

киргизүүгө болот». Мындай деп айтылганы менен, 

окуучулардын окуу ишин уюштуруу, айрыкча өз ал-

дынча билим алуу ишин уюштуруу татаал педагоги-

калык процесстердин бири болуп саналат. Бир топ 

жылдан бери эске алынбай, унутта калып келе жаткан 

«билбестиктин тоскоолу» же «чектик такалуу» (за-

предельное торможение) проблемасы бар экендигине 

ынанууга болот [5].  

Окуучулардын өз алдынча билим алуусун сти-

мулдаштыруучу жана өнүктүрүүчү бир топ ыкмалар 

жана методдор ишке ашырылып колдонула баштады. 

Алардын бири катарында, Европадан келип бизге тар-

катылып жаткан «Старттык эксперимент» ыкмасын 

айтууга болот [6]. 

Биздин мурунку изилдөөлөрүбүздө бул ыкманы 

колдонуунун өзгөчөлүгү каралып, ал ыкманы толук 

ишке ашыруунун кыйынчылыгы, тоскоолдугу жана 

ыңгайсыз жактары дагы болушу мүмкүн экендигин 

аныктаганбыз жана альтернатива катары бул ыкма-

нын кыйынчылыктуу жана мектеп программасына 

дал келбеген жактарын жөнгө салуучу жаңы ыкманы 

сунуштаганбыз [7,8]. Ошондой эле старттык экспе-

римент ыкмасы 12 кадамдан турса, биздин жаңы иш-

телмебиз 6 кадамга чейин кыскартылып, бир акаде-

миялык сабакта ишке ашырууга эсептелинди. 

Кадамдар: 

1 - старттык эксперимент; 

2- байкоолорду жазуу жана топтоштуруу;  

3 - байкоолорду мугалим алдын ала даярдаган 

байкоолор менен салыштыруу; 

4 - теманы өздөштүрүүгө карата мугалим та-

рабынан түзүлгөн суроолор топтому жана аны 

аныктап табуу тапшырмасы; 

5 - суроолордун жоопторун аныктоо жана ай-

тып берүү;  

6 - даярдалган жоопторду угуу жана окуучу-

лардын иш аракетин баалоо.  

Бул макала сунушталган ыкманын практикада 

колдонуусунан (апробациясынан) алынган материал-

дын негизинде, башкача айтканда Талас шаарындагы 

Э.Айылчиев атындагы №7 орто мектептин 8-классын-

да химия предметинен өтүлгөн сабактын негизинде 

даярдалдалган конкреттүү сабак үлгүсүндө берилди. 

Класста сабакка 28 окуучу катышты. Алардын ичинен 

15 окуучу кичи топто биргелешип иштешип калганда-

ры эксперт катары сабакка активдүү катышууга мүм-

күнчүлүк алышты. 

Сабак темасы: Кычкылтектин жалпы мүнөз-

дөмөсү, кычкылтекти алуу жана жыйноо. Мугалим 

сабактын уюштуруу моментинде бүгүнкү сабак старт-

тык эксперимент ыкмасынын негизинде өтүлөрү жө-

нүндө окуучуларга айтты. Эксперимент жасоодо ар 

бир колдонуучу куралдын жана заттардын өзүнө тие-

шелүү функциясы бар экендигин белгилөө менен бү-

гүнкү сабакта керектелүүчү куралдар жана заттар ме-

нен жакшылап таанышып алууга окуучулардын көңү-

лүн буруп, ар бир деталды көрсөтүү менен айтып бер-

ди. 

Колдонуучу куралдар жана заттар: лаборато-

риялык штатив, пробирка, пробиркага кийгизилүүчү 

газ өткөрүүчү түтүгү бар тыгын, эки даана химиялык 

стакан же капкактуу банка, айнек пластинка же кар-

тон, темир кашыкча, чычала болуучу жыгач көмүрү, 

спирт шамы, ширенке, темир кыпчыкей, калийдин 

перманганаты (идишине аты жана химиялык форму-

ласы жазылган кагаз чапталган), акиташ суусу, суу. 

Андан кийин сабак старттык эксперимент ыкмасы-

нын кадамдык ирети менен жүргүзүлө баштады.  

1-кадам. Старттык эксперимент. Үч старт-

тык тажрыйбалык эксперимент аткаруу пландашты-

рылган. Алар: 



 

 

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 1, 2021 

  

 189  

 

 

 

 

DOI:10.26104/NNTIK.2019.45.557 

- кычкылтекти бөлүү жана аны абаны сүрүп чы-

гаруу жолу менен топтоо; 

- кычкылтекти бөлүү жана аны сууну сүрүп чы-

гаруу жолу менен топтоо; 

- көмүрдүн кычкылтекте күйүүсү. 

1-тажрыйба. Пробиркага, көлөмүнүн болжол 

менен 1/4 бөлүгүндөй калий перманганатын себелеп 

салып, пробирканы газ чыгуучу түтүгү бар тыгын ме-

нен тыгындап, 1а-сүрөттө көрүнгөндөй кылып шта-

тивдин кыпчыткычына бекитти жана газ чыгуучу тү-

түктүн экинчи учун кычкылтек жыйналуучу стакан-

дын түбүнө бир аз жетпей тургандай кылып кийгизди.

  

 

1-сүрөт. Кычкылтекти бөлүп алуучу тажрыйба. а-кычкылтекти абаны сүрүп чыгаруу жолу  

менен топтоо, б-кычкылтекти сууну сүрүп чыгаруу жолу менен топтоо. 

Андан кийин спиртовканы ширенке менен күй-

гүзүп, темир кыпчыкей менен жыгач көмүрдү карма-

тып алып, аны күйүп турган жалынга тосту. Көмүр 

чычала болгонго чейин аны жалынга кармап турат. 

Чычала болгондон кийин аны кычкылтек топтой тур-

ган стакандын ооз жагына алып келет. Ал жерде кыч-

кылтек азырынча жок болгондуктан чычаланын күй-

гөнү токтой баштайт. Аны столго коюп, спиртовканы 

күйгүзүп перманганат салынган пробирканы ысыта 

баштайт. Калий перманганаты ысып кычкылтек бөлү-

нүп стаканга толо баштайт. Ошол эле убакта кайрадан 

чычала даярдалат. Белгилүү убакыт өткөндөн кийин 

чычаланы кайрадан кычкылтек топтой турган стакан-

дын ооз жагына алып келип, анын жардамы менен 

кычкылтек топтолгонун текшерет. Кычкылтек чыча-

ланы каптаганда ал дүрт этип жалындап күйүп кетет. 

Идишке кычкылтек толгондон кийин аны картон же 

айнек пластинка менен жабып коёт. 

2-тажрыйба. Биринчи тажрыйбадай кылып про-

биркага калий перманганатын салып 1б-сүрөттөгүдөй 

кылып даярдайт. Кычкылтек толтуруучу идиш сууга 

көмкөрүлгөн абалда жайгашат. Анын ооз жагына суу 

толуп турат жана ага газ чыгуучу түтүктүн учу кийги-

зилет. Андан кийин спиртовка менен пробирка ысыта 

баштайт. Бөлүнгөн газ, газ көбүкчөлөрүн пайда кылуу 

менен стакандын үстү жагына топтоло баштайт. Суу-

нун деңгээли төмөндөй баштайт, анткени газ басымы 

сууну сүрүп чыгара баштайт. Бул кычкылтек газынын 

бөлүнүп жатканын далилдейт. Анан ысытуу токтолот. 

3-тажрыйба. Темир кашыкчага жыгачтын көмү-

рүнүн бир кесегин салып, аны спиртовкадагы жалын-

га кызарта ысытты. Андан кийин үлпүлдөп күйгөн 

чычала көмүрү менен темир кашыкты, мурда даярдал-

ган кычкылтеги бар стаканга салып жиберди. Чычыла 

ал стакандын ичинде жалындап күйгөндүгү көрүндү. 

Күйүп бүткөндөн кийин идишке бир аз акиташ суусун 

куйду. Акиташ суусу чангылданып өңү өзгөрүп, жаңы 

зат пайда болгонун билдирди.  

Тажрыйбаны кайталоо. Биринчи тажрыйбаны 

мугалим өзү кайталап жасап көрсөттү, ал эми экинчи 

жана үчүнчү тажрыйбаны бир окуучу кайталап жаса-

ды. Мугалим окуучуларды көңүл бурганга чакырык 

жасап жатты. 

2-кадам. Байкоолорду жазуу жана топтош-

туруу тапшырмасы. 

Мугалим адегенде класстагы бардык окуучулар-

ды бири-бирине карабастан, бири-бирине алаксыбас-

тан ар кимиси өз алдынча көрсөтүлгөн 3 тажрыйбалар 

боюнча эмне байкагандарын кичине баракчаларга бө-

лүп-бөлүп жазууну тапшырды. Канча убакытта атка-

руу керектигин белгилеп айтты. Анан, мугалим бүгүн 

тапшырма аткаруучулар жана эксперттер болуп экиге 

бөлүнөбүз деп, тапшырма аткаруучулар топторун өз-

дөрүнүн кол көтөрүүсү менен аныктады. Окуучулар-

дын 2/3 бөлүгүнө чейин жеткирүүгө аракет жасап 15 

окуучуну класстын бир жагына бөлүп олтургузду. 

Аларды катары боюнча 1,2,3 деп санатып окучуларды 

үч кичи топко бөлдү. Кичи топтордун лидер дайын-

дап алуусун өтүндү. Мугалим кичи топтун лидерине 

кайрылып, 3 тажрыйбалык учур үчүн ар бир топтун 

мүчөсү жазган байкоолорду жыйнап, окшошторун 

алып салып, топтоштуруу менен байкоонун санын 

аныктаганга белгилүү убакыт берди. 

3-кадам. Байкоолорун мугалим даярдаган то-

лук байкоолор тизмеси менен салыштыруу. Муга-

лим үч тажрыйба үчүн алдын ала даярдаган байкоо-

лордун тизмесин кичи топторго берди. Окуучулар өз-

дөрү жасаган байкоолорду мугалим даярдаган бай-

коолор менен салыштырууга киришти. Мында окуу-

чулар өздөрүнүн байкоо даражаларын сезишет. Кай-

сы байкоолорду аныктаганын кайсы байкоолорду 

билбей калгандарын аныкташат. Өздөрүнүн катала-

рын баалайт жана оңдоо аракети пайда болот. Канча 

байкоо туура келгенин айтышат. Мугалим аларды 

доскага төмөнкүдөй таблица даярдап алуу менен бел-

гиледи (1-таблица). 

Мугалим алдын ала даярдаган, учурга тиешелүү 

байкоолордун тизмесинин үлгүсү. Мугалим толук 

байкоонун санын 4 экземпляр кылып даярап алган, 

анын үчөөсүн кичи топторго берип, бирөөсү өзүндө 

калды. 

Биринчи тажрыйбага карата мугалим даяр-

даган байкоолор.  

1. Пробиркага белгилүү санда калий перманга-

наты салынды. 

2. Пробирканын оозу газ чыгуучу түтүгү бар 

пробка менен тыгындалды. 

3. Пробирка лабораториялык штативке кыпчы-

тып бекитилди. 

4.  Газ чыгуучу түтүктүн 2-учу кычкылтек жый-

ноочу стаканга кийгизилди. 

5. Стакандагы түтүк анын түбүнө кичине гана 

жетпей турду. 

6. Спиртовканы ширенке менен күйгүздү. 

7. Жыгач көмүрдү кыпчыкей менен кармап, 

күйүп турган жалынга тосту. 

8. Чала күйгөн жыгач көмүрдү (чычаланы) ста-

кандын ооз жагына алып келди. 

9. Спирт шамынын жардамы менен пробирканы 

ысытты. 

10. Жыгач көмүрдү кайрадан, күйүп турган жа-

лынга тосту. 

11. Чычаланы кайрадан стакандын ооз жагына 

алып келди. 

12. Чычала жалындап күйө баштады. 

13. Стакандын оозун бир нерсе менен жаап кой-

ду. 

Экинчи тажрыйбага карата мугалим даяр-да-

ган байкоолор. 

1. Пробиркага белгилүү санда калий перманга-

наты салынды. 

2. Пробирканын оозу газ чыгуучу түтүгү бар 

пробка менен тыгындалды. 

3. Пробирка лабораториялык штативке кыпчы-

тып бекитилди. 

4. Кычкылтек толтуруучу идиш сууга көмкө-

рүлгөн абалда жайгашкан.  

5. Кычкылтек толтуруучу идишке газ чыгуучу 

түтүктүн учу кийгизилген. 

6. Газ чыгуучу түтүк суунун ичинде жайгашты. 

7. Спирт шамынын жардамы менен пробирканы 

ысытты. 

8. Суунун ичинде газ көбүкчөлөрү жогору ка-

рай кыймылдады. 

9. Стакандагы суунун деңгээли төмөндөй баш-

тады. 

Үчүнчү тажрыйбага карата мугалим даярда-

ган байкоолор. 

1. Темир кашыкчага жыгачтын көмүрүнүн бир 

кесегин салды. 

2. Кашыкчаны спиртовкадагы жалынга кармап 

ысытты. 

3.  Жыгач көмүр кичине жалындап күйүп баш-

тады (чычала болду). 

4. Жыгач көмүрү бар темир кашыкты кычкыл-

теги бар стаканга салды. 

5.  Чычала көмүрү чоң, ачык жалындап күйө 

баштады. 

6. Стаканга акиташ суусун куйду. 

7. Акиташ суусу чаңгылданып өңү өзгөрдү. 

Кичи топтордун өздүк байкоолорун мугалимдин 

алдын ала даярдаган байкоолору менен салыштыруу 

жыйынтыгы 1-таблицада берилди. 

1-таблица 
Байкоолордун дал келүү көрсөткүчү. 

Тажрыйбалар Даярдалган 

байкоо саны 

Дал келген байкоо саны Дал келбеген 

байкоо 1-кичи топ 2-кичи топ 3-кичи топ 

1-тажрыйба 13 9 8 7 3 

2-тажрыйба 9 6 6 5 1 

3-тажрыйба 7 5 5 5 1 

Дал келүү, % 29-100% 20-70% 19-65% 17-59% 5 

 

Жыйынтык таблицасы көрсөткөндөй окуучулар-

дын тапшырма аткаруучу кичи топтору бугунку са-

бакта 59%дан 70% чейин туура байкоо жүргүзө ала 

тургандыгы аныкталды.  

4-кадам. Байкоолордун негизинде жана тема-

тикага байланыштуу мугалим тарабынан түзүл-

гөн суроолордун топтому жана аны табуу тап-

шырмасы.  

Мында мугалим бул тематикадан окуучулар өз-

дөштүрүүгө зарыл деп эсептеген, ар бир кичи топко 

5тен суроо даярдаган. Өздөштүрүү үчүн суроолор 

окуу китебинен алынган жана эксперименттик мате-

риал менен толукталган. Мугалим даярдалган суроо-

лорду кичи топторго таркатып берип, алар жөнүндө 

маалымат алуу үчүн жана берилген суроолорго жооп 

табуу үчүн окуу китебинен 70-73-беттерин окуп чы-

гуу сунуш кылынды [9]. Адегенде ар бир окуучу өз 

алдынча материал менен таанышып окуп чыгуу үчүн 

10 минута убакыт белгиледи. Берилген убакыт бүт-

көндөн кийин ар бир окуучу өз алдынча берилген су-

роого жоопторду табып, өз сөзү менен бөлөк-бөлөк 

кагаз баракчасына жазып даярдоого 3 минута белги-

леди. Ушул учурда мугалим окуучулардын эксперт-

тик тобуна дагы ошол эле суролорду жана өздөштү-

рүүчү материалды берип, алардын окуп суроолорго 

жооп табып даярдануусун тапшырды. Анткени экс-

перттик окуучулар курамы суроолорго берилген 

жооптордун туура же туура эмес экендигин айтууга 

жана жоопторду толуктоого акылуу экендигин били-

шет экен.  

Бүгүнкү тематикага байланыштуу мугалим түз-

гөн өздөштүрүүчү суроолордун тизмеси катары тө-

мөнкүлөр берилди. 

Биринчи тажрыйбаны аткарган кичи топко 

берилүүчү суроолор. 

1. Калийдин перманганатын пробиркага салган 

учурда эле реакция жүрдүбү? Реакция жүрүш үчүн 

кандай шарт түздүк? 

2. Кычкылтекти өнөр жайда кантип алышат? 

3. Газ чыгаруучу түтүктүн 2-учун стаканга терең 

киргизбесек эмне болот эле? 

4. Эмне үчүн абада кычкылтек азайып кетпейт 

экен? 

5. Кычкылтектин стаканга толгону каптип тек-

шерилди? 

Экинчи тажрыйбаны аткарган кичи топко 

берилүүчү суроолор. 

1 Кычкылтектин физикалык касиеттери кандай? 

2 Газ чыгуучу түтүктүн 2-учу суунун ичинде 

жайгашпастан анын деңгээли суудан жогору болсо 

эмне болот эле? 

3 Эмне үчүн стакандагы суунун деңгээли төмөн-

дөй баштады? 

4 Катализатор деп кандай затты айтабыз? Жана 

ага бүгүнкү өтүлгөн сабактан мисал келтиргиле. 

5 Эмне үчүн суюк кычкылтекти жөнөкөй эле бир 

кабаттуу идиште сактоого болбойт? 

Үчүнчү тажрыйбаны аткарган кичи топко 

берилүүчү суроолор. 

1. Кычкылтектин жалпы мүнөздөмөсү кандай? 

2. Тажрыйба учурунда кычкылтектин кайсы хи-

миялык касиеттин байкадынар? 

3. Акиташ суусун куйганда эмне үчүн чангылт-

танты? 

4. Кычкылтекти суюк азоттон бөлүү алардын 

кайсы физикалык касиетинин негизинде ишке ашат? 

5. Өсүмдүктөрдүн жана жаныбарлардын тири-

чилигинде кычкылтекти мааниси кандай? Сууда жа-

шаган жаныбарлар кычкылтекти кайдан алышат? 

5-кадам. Кичи топтун лидеринин жетекчи-

лиги менен суроолордун жоопторун аныктоо жый-

ынтыгына келүү жана презентациялоо. Мугалим 

кичи топтун лидерлерине топтун мүчөлөрү даярдаган 

жоопторду суроо боюнча салыштырып айтып берүүгө 

кимдин суроосу толук, так экенин жана кимдин башка 

окуучулардын алдында ким презентациялап айтып 

берүүсүн өз алдынча акылдашып тактоону тапшыр-

ды. Ар бир суроого окуучулардын жооптору угулду. 

Суроо толук же так болбой калган учурда, мугалим 

адегенде дагы ким кошумчалайт, тактайт деп суроо 

жооп берип жаткан кичи топтун башка мүчөлөрүнө, 

андан кийин башка кичи топтун мүчөлөрүнө кайрыл-

ды. Эгерде алардан жооп толук болбосо анда эксперт-

тик группага кайрылуу жасап жатты. 

6-кадам. Кичи топтордун презентациясын 

угуу менен мугалим окуучу эксперттер менен бир-

геликте алардын ишин баалоосу.  

Баалоо критерийи. Топтордогу окуучулардын 

иш аракетин баалоо сабак өтүү процессинде аларга 

“фишка” берүү менен жүргүзүлдү. Туура жүргүзүл-

гөн байкоолордун санына, суроого берилген жооптор-

дун тууралыгына жана толуктугуна, суроону толукта-

ганга, өзгөчө жооп айткандарга, китептен сырткары 

өздүк ой-пикирин айтканга ж.б. Эң көп балл алган 

топтук тайпанын ар бир окуучусу “4” деген баага та-

тыктуу болгону, ал эми андан аз алган тайпаларга 

“3,5” жана “3” деген орточо баа берилиши айтылды. 

Эгер кичи топтун алган баллдары бирдей болсо, анда 

аларга бирдей эле баа коюлушу шарт экен. Топтун ли-

дерлерине жана активдүү катышуучуларына орточо 

баадан + 1 жогору баа коюлары окуучуларга белгилүү 

болду. Берилген суроолорго жооп берүү жана туура 

байкоолорду жүргүзүү боюнча алган баллдарды топ-

тогондо 1-кичи топ – 27; 2- кичи топ – 23; ал эми 3- 

кичи топ 22 балл топтошту. Ошондуктан эки кичи 

топтордун орточо баасы “3” бааланды, 1-кичи топ-

туку - “4” болду. Жогорудагы айтылган критерийдин 

негизинде окуучуларды баалоо жыйынтыгы 2-табли-

цада көрсөтүлдү. Эксперттик группадан дагы 4 окуу-

чу баа алууга жетишти. Жалпысынан 19 окуучу сабак-

тагы иш аракеттери бааланды. Жыйынтыгында салт-

туу сабакка караганда бул өтүлгөн сабактын позитив-

дүүлүгү деп төмөнкүлөрдү белгилөөгө болот. Окуу-

чулардын активдүүлүгүнүн жетиштүү даража жогору 

болгону, окуучулардын кубулушту байкоо көндүмү-

нүн калыптандыруу процесси жана сабак материалын 

өздөштүрүү негизинен окуучулардын иш-аракетинин 

негизинде жүргөндүгү.
2-таблица 

Окуучулардын сабактагы баа алуу көрсөткүчү. 

Кичи топтун 

катары 

Тайпанын орточо 

баасы 

Баа алган окуучулар саны 

Эң жакшы Жакшы Орто 

1-кичи топ 4 2 3 - 

2-кичи топ 3 1 3 1 

3-кичи топ 3 1 2 2 

Эксперттик группа   3 1 

